
GOUVÈNÈ HOCHUL ANONSE YON MAJORITE NOUYÒKÈ KI ELIJIB KI DEJA 
ANREJISTRE KÒM DONATÈ ÒGÁN  

  
Don ògàn te sove lavi anviwon 3,000 Nouyòkè ane pase  

  
DMV, DOH rejwenn Donate Life NYS, fanmi ki afekte yo ak Ofisyèl eli yo pou 

selebre gwo etap enpòtan nan sante New York la  
  

Foto ak Videyo disponib  

  
  

Gouvènè Kathy Hochul te anonse jodi a ke pou premye fwa, plis pase 50 pousan 
popilasyon New York ki elijib te anrejistre pou vin donatè ògàn ak tisi atravè Rejis 
Donatè Ògàn (Organ Donor Registry) New York la.  

  

"Sa a se yon etap enpòtan anpil pou New York ak plizyè milye Nouyòkè k ap tann yon 
transplantasyon ògàn ki kapab sove lavi", Gouvènè Hochul te deklare. "Se rezilta efò 
achane defansè yo ak kòlèg mwen yo nan Depatman Veyikil ak Motè (Department of 
Motor Vehicles, DMV) ak Depatmab Sante (Department of Health, DOH) pou ogmante 
konsyantizasyon sou bezwen ki pa janm fini pou donatè ògàn ak tisi yo. Lè w pran 
desizyon sa a pou bay yon lòt moun kado lavi a se yon bèl egzanp sou lespri jenewozite 
Nouyòkè yo."  

  

Etap sa a patikilyèman enpòtan pou New York, ki istorikman te genyen youn nan pi ba 
pousantaj enskripsyon nan rejis donatè ògàn nan peyi a, sa ki fè plizyè milye Nouyòkè 
ap tann yon transplantasyon ki chanje lavi, ak anviwon 400 Nouyòkè ki pèdi lavi yo chak 
ane akòz yon mank donatè. Menmsi gen anpil travay ki rete pou asire yon 
transplantasyon ki chanje lavi pou chak Nouyòkè ki nan bezwen, rive nan mak 50 
pousan se yon gwo reyalizasyon si nou konsidere Eta a te sèlman nan 22 pousan yon 
deseni de sa.  

  

Jodi a, Komisè Depatman Veyikil ak Motè (DMV) Eta New York Mark J.F. Schroeder ak 
lidèchip Depatman Sante (DOH) Eta New York te rejwenn Donate Life Eta New York, te 
afekte fanmi yo ak ofisyèl eli yo nan Bronx, pou selebre etap enpòtan sa a ak pou 
kontinye sansibilize kominote a, ki gen youn nan pi ba pousantaj enskripsyon nan Rejis 
la.  

Komisè DMV a, Mark J.F. Schroeder, te deklare, "Mwen t ap travay epi mwen t ap 
tann moman sa a depi m te kòmanse travay sa a nan kòmansman ane 2019 la. Plis 
pase 80 pousan Nouyòkè ki enskri nan Rejis Donatè Ògàn yo enskri atravè DMV, 
kidonk nou te fè yon efò konsète pou edike anplwaye nou yo ak kliyan nou yo sou 
enpòtans don ògàn yo. New York te retade depi lontan parapò ak lòt eta pandan, epi 
atravè patenarya sa a ak DOH ak Donate Life, nou te reyisi nan chanje tandans sa a epi 
bay moun k ap tann transplantasyon ògàn yo yon chans pou batay pou yon avni ki an 
sante."  

  

Komisè Depatman Sante Eta a, Doktè James McDonald, te deklare, "Kisa ki pi bèl 
ak pi atiran pase sove yon lavi? Mwen tèlman fyè ke plis pase 50 pousan popilasyon 
New York nou an te anrejistre pou vin donatè ògàn ak tisi atravè Rejis Donatè Ògàn 
New York la. Yon sèl donatè ka sove lavi jiska uit moun pandan ke donatè tisi yo ka fè 
yon diferans enpòtan nan lavi jiska 75 moun. Mwen remèsye tout moun ki enskri. 
Aksyon dezenterese sa yo fè m vin pi fyè pou m se yon Nouyòkè."  

  

Direktè Egzekitif Donate Life Eta New York la, Aisha Tator, te deklare, "Lè m te 
rejwenn Donate Life Eta New York sa gen plis pase yon deseni, reyalize mak majorite 
Nouyòkè ki te anrejistre kòm donatè ògàn ak tisi se te yon objektif anbisye, men gras ak 
efò nou yo ansanm ak patnè nou yo — ki gen ladan plizyè ane travay avèk DMV ak 
DOH — jodi a nou fyè pou n selebre etap enpòtan sa a. Ane pase a, kwasans Donate 
Life Rejistry te ede sove lavi anviwon 3,000 Nouyòkè. Sa yo se paran, timoun ak manm 
kominote a ki kounye a mennen yon vi ki pi kontan ak an sante. Avèk 8,000 Nouyòkè ki 
toujou ap tann yon ògàn ki pou chanje lavi yo, travay nou an lwen pou li fini, epi Donate 
Life Eta New York pral kontinye bati yon kilti don pou amelyore lavi plizyè milye 
Nouyòkè ki nan bezwen yo."  

  

Pwogrè sa a, ki te prèske triple kantite lavi sove chak ane gras ak transplantasyon 
ògàn, pa t ap posib san efò konjwen DMV, DOH, ofisyèl eli yo atravè tout orizon politik 
ak Donate Life NYS — ki se òganizasyon san bi likratif Eta a ki responsab pou dirije 
kanpay enskripsyon donatè ak efò edikasyon yo.  

  

Prèske 8,000 Nouyòkè kounye a sou lis datant pou yon ògàn ki ka chanje lavi. Jodi a, 
gwoup divès lidè Eta a, ofisyèl eli, defansè ak fanmi ki afekte yo te ankouraje Nouyòkè 
parèy yo pou yo rejwenn Rejis la epi ede avanse misyon Donate Life pou asire yon 
transplantasyon ki chanje lavi pou chak Nouyòkè ki nan bezwen. Yon sèl donatè ògàn 
ka sove jiska uit lavi epi geri 75 lòt grasa don ògàn ak tisi.  

  

Nouyòkè yo ka enskri pou vin donatè ògàn sou sitwèb Donate Life Eta New York la.  

  

Lidè Majorite Sena a, Andrea Stewart-Cousins te deklare, "Mwen vle felisite travay 
di Donate Life Eta New York, DMV ak Depatman Sante pou selebre etap enpòtan sa a 
nan enskripsyon donatè ògàn yo. Pou la pwemye fwa, plis pase mwatye nan Nouyòkè 
ki elijib yo te avanse pou anrejistre kòm donatè ògàn, yon reyalizasyon enpòtan ki pral 
sove anpil lavi. Gen anpil bagay ankò ki pou fèt, men jodi a nou selebre pouvwa 
edikasyon, patenarya ak jenerozite Nouyòkè yo. Ansanm, nou ka kontinye pwogrè sa a 

epi asire ke chak moun ki bezwen yon transplantasyon gen opòtinite pou yon dezyèm 
chans nan lavi."  
  
Senatè Eta a, Gustavo Rivera te deklare, "Reyalize plis pase 50 pousan enskripsyon 
nan Rejis Donatè Ògàn lan se yon moman pou selebre efò enfatigab Donate Life Eta 
New York, Depatman Sante (DOH), Depatman Veyikil ak Motè (DMV) Eta New York la, 
defansè yo, pwofesyonèl swen sante ak fanmi ki konprann enpòtans don ògàn yo. 
Antanke Prezidan Komite Sante Sena a, mwen te pase ak fyète lejislasyon ki vize pou 
ogmante sansibilizasyon ak enskripsyon pou plis Nouyòkè ka vin donatè ògàn. Piske 
New York gen youn nan pousantaj donatè ògàn ki pi ba nan nasyon an epi gen anpil 
moun k ap tann transplantasyon, nou dwe kontinye aplike mezi pou adrese don ògàn yo 
epi asire moun ki nan bezwen yo resevwa transplantasyon yo merite pou sove lavi yo."  
  
Senatè Eta Luis R. Sepúlveda te deklare, "Antanke yon moun ki pwofondman angaje 
nan amelyore rezilta sante pou Bronx ak odela, mwen fyè pou m rejwenn Donate Life 
Eta New York, DMV ak Depatman Sante pou selebre etap enpòtan sa a. Donasyon 
ògàn gen pouvwa pou sove lavi, epi travèse mak 50 pousan nan enskripsyon nan rejis 
donatè nan tout eta a se yon gwo etap pou pi devan pou New York. Sa a espesyalman 
enpòtan pou kominote tankou Bronx, kote bezwen pou transplantasyon yo 
dispwopòsyonèlman wo. Mwen pa ka tann pou m kontinye travay nou pou sansibilize, 
elimine mit epi ankouraje plis Nouyòkè pou vin donatè ògàn. Ansanm, nou kapab asire 
ke chak Nouyòkè ki nan bezwen gen aksè ak kado yon transplantasyon pou sove lavi."  

  

Manm Asanble Amy Paulin, te deklare, "Atenn etap enpòtan 50 pousan enskripsyon 
donatè ògàn nan Eta New York reprezante espwa pou plizyè milye Nouyòkè k ap tann 
transplantasyon pou sove lavi yo. Pandan n ap selebre pwogrè sa a, nou dwe redouble 
efò nou pou ogmante plis enskripsyon epi asire chak Nouyòkè ki nan bezwen gen 
opòtinite pou yon dezyèm chans nan lavi. Chak nouvo enskripsyon gen potansyèl pou 
transfòme lavi, epi mwen remèsye Donate Life Eta New York, DMV ak DOH pou efò 
enfatigab yo pou ogmante rejis donatè yo."  

  

Manm Asanble Yudelka Tapia te deklare, "Kòm yon manman ki te pase 16 ane ap 
konstate premye pitit gason mwen an ki t ap andire defi ensifizans renal, mwen konnen 
pèsonèlman pouvwa enkwayab, don ògàn ki chanje lavi. Mwen p ap janm bliye lajwa ak 
rekonesans nou te santi lè nou te resevwa apèl kote yo te jwenn yon donatè konpatib, ki 
bay pitit gason m yon nouvo chans nan lavi. Jodi a, mwen fyè pou m rejwenn Donate 
Life NYS, DMV ak Depatman Sante a pou selebre etap enpòtan sa a. Rive yon 
pousantaj enskripsyon 50 pousan se yon siksè fòmidab, men gen plis toujou nou ka fè. 
Twòp fanmi, sitou nan kominote tankou Bronx, k ap toujou tann menm apèl pou sove 
lavi yo. Mwen ankouraje chak Nouyòkè pou yo anrejistre kòm yon donatè ògàn epi fè 
pati mouvman espwa ak jenerozite sa a."  

  

Konsènan Depatman Veyikil ak Motè Eta New York la  
Depatman Veyikil ak Motè (DMV) Eta New York la se, pou anpil moun, premye 
entèraksyon yo ak gouvènman eta a. Li se yon ajans ki gen plizyè aspè, k ap sèvi plis 
pase 15 milyon Nouyòkè atravè pèmi kondwi ak idantifikasyon ki pa pèmi kondwi, tit ak 

anrejistreman machin, sekirite ak edikasyon chofè, reglemante biznis ki vann, repare ak 
enspekte veyikil yo epi administre lwa sou veyikil nan Eta New York yo.  

  

DMV ak plis pase 3,000 anplwaye li yo nan tout eta a te priyorize sekirite Nouyòkè yo 
atravè inisyativ sekirite sikilasyon yo, konbat ak anpeche fwod idantite epi pwoteje 
konsomatè yo. Ajans la ap travay di chak jou pou "Brize Pèsepsyon" sou sa moun 
panse DMV ye lè li kontinye adapte ak adopte estrateji inovan pou pi byen bay kliyan li 
yo sèvis kote yo ye a epi nan fason ki pi efikas ak pi pratik pou yo.  

  
Konsènan Depatman Sante (Department of Health, DOH) Eta New York  
Depatman Sante Eta New York ap sipèvize sante, sekirite, ak byennèt Nouyòkè yo depi 
1901 – depi vaksinasyon yo rive sèvi ak nouvo devlopman nan syans kòm zouti 
enpòtan nan prevansyon ak tretman maladi enfeksyon. Fas ak nouvo defi sante piblik 
jodi a ak sistèm swen sante k ap evolye, ekite sante se yon baz nan tout sa Depatman 
Sante Eta a ap fè pou ede tout moun reyalize pi bon byennèt fizik, mantal ak sosyal.  
  

Konsènan Donate Life Eta New York  
Donate Life Eta New York se òganizasyon san bi likratif nan tout eta a ki dedye a 
ogmante don ògàn, zye ak tisi nan Eta New York. Objektif nou se asire yon 
transplantasyon k ap chanje lavi pou chak Nouyòkè ki nan bezwen. Depi 2002, nou te 
sèvi kòm vwa pou kominote don ògàn, zye ak tisi New York la, nou reyini òganizasyon 
rekiperasyon, pwofesyonèl sante, òganizasyon kominotè ak moun ke lavi yo te touche 
pa misyon nou an. Donate Life NYS opere Donate Life Registry Eta New York la nan 
kad kontra ak Eta New York, epi fè don ògàn, zye ak tisi yo avanse atravè edikasyon 
piblik ak pwofesyonèl, kanpay enskripsyon nan Rejis la, defans lejislatif, rechèch sosyal 
ak konpòtmantal, patenarya estratejik ak kolaborasyon fowòm ak pi gwo kominote don 
ak transplantasyon an.  

